
I. Dersiň maksatlary we meseleleri 
Hormatly Prezidentimiz Ýurt baştutanlygyna geçen gününden başlap bilim ulgamyny döwrebaplaşdyrmak üçin uly tagallalary edýär. Bu aladalaryň netijesinde Ýurdumyzyň bilim ulgamy has kämil derejelere ýetdi we ýaşlara dünýä ülňülerine laýyk bilim bermek üçin hemme şertler döredildi.
Berkarar döwletiň bagtyýarlyk döwründe ýurdymyzyň inženerçilik  we ulag pudagyny mundan beýläk hem güýçli depginler bilen ösdürmek üçin uly meseleler dur. Pudaga ornaşdyrylýan täze tehnikalary Türkmenistanyň şertlerinde ulanmak, abatlamak, tygşytly ulanmak boýunça teklipleri işläp taýýarlamak, dünýä standartlaryna laýyk gelýän tehnologiýalary ornaşdyrmak şol meseleleriň hataryna girýär.

Bu wezipeleri çözmek üçin inžener hünärmenleriň taýýarlyk derejesini mundan beýläk hem ýokarlandyrmagyň, olaryň nazary bilimleriniň binýadyny, şol sanda nazary mehanika dersinden giňeltmegiň ähmiýeti uludyr. 
Nazary mehanika – bu fizika-matematika toparyndan bolan umumy ylmy fundamental dersleriň biridir. Ol mehanikanyň kanunlaryny we olardan gelip çykýan netijeleri öwredýär.

Dersi okatmagyň maksady – Nazary mehanika dersini okamagyň netijesinde talyplar mehanikanyň esasy düşünjelerini, kanunlaryny we olardan gelip çykýan material nokadyň, gaty jisimiň, mehaniki sistemanyň deňagramlylygyny we hereketini öwrenmek usullaryny bilmelidirler hem-de alan bilimlerini mehanikanyň degişli, takyk meselelerini çözmeklikde ulanmaklygy başarmalydyrlar.
Dersi öwrenmekligiň meseleleri – Nazary mehanikanyň öwredýän materiallary umumy inžener bilimine zerur dersler “Materiallaryň garşylygy”, “Maşynlaryň we mehanizmleriniň nazaryýeti”, “Gidrodinamika we aeromehanika” we maşynlaryň hem-de ulaglaryň dürli görnüşleriniň dinamikasyny öwrenmeklige, beýik binalaryň, köprüleriň, tonnelleriň (ýerasty geçelgeleriň), şahtalaryň, bentleriň, gidromelioratiw desgalaryň, nebit-gaz turbageçirijileriniň gurulmagyna, ulanylmagyna we hasaplaýyş usullaryna düşünmeklige bagyşlanan ýörite inženerlik dersler üçin esas bolup durýar.
Nazary mehanikany öwrenmek geljekki inženere duş geljek tehniki täzeliklere özbaşdak düşünmäge we dolandyrmaga zerur bolan fundamental bilimleri berýär. Mundan başga-da nazary mehanikany öwrenmeklik umumy dünýägaraýşyň giňelmegine, umumy medeniýetiň ýokarlanmagyna, pikirlenijilik ukybynyň ösmegine ýardam edýär.

II. 
Dersiň özleşdiriş derejesine bildirilýän talaplar. 
Talyplar dersi özleşdirip, netijede aşakdakylary bilmelidir:
· mehaniki hereketiň umumy kanunlaryny;

· güýçleri goşmagyň düzgünlerini; 

· bir güýçler sistemasyny oňa deňgüýçli (ekwiwalent) bolan başga bir güýçler sistemasy bilen çalyşmak düzgünlerini;

· güýçleriň deňagramlaşmak şertlerini;

· nokadyň we gaty jisimiň mehaniki hereketiniň geometriýasyny;

· nokadyň hereketiniň berliş usullaryny;

· nokadyň tizliginiň, tizlenmesiniň kesgitlenilişini;

· gaty jisimiň hereketleriniň görnüşlerini;

· gaty jisimiň nokatlarynyň kinematiki häsiýetnamalarynyň kesgitlenilişini;

· hereket kanuny kesgitli bolan marerial nokada täsir edýän güýji kesgitlemegi;

· güýçleriň täsirinde hereket edýän marerial nokadyň we mehaniki sistemanyň hereket kanunyny kesgitlemegi;

· marerial nokadyň, mehaniki sistemanyň hereketini öwrenmekde dinamikanyň teoremalaryny ulanmaklygy.
III. Dersiň mazmuny
Umumy okuw
         1-nji bölüm. Statika.
1.1. Giriş. Mehanika dersi, mehanikanyň bölümleriniň mazmuny. Nazary mehanika fizika-matematiki ylymlaryň biri hökmünde onuň dünýägaraýyş ähmiýeti we beýleki tebigy we tehniki ylymlaryň arasyndaky orny. Nazary mehanikanyň köp häzirki zaman tehnikanyň ylmy esasy hökmündäki ähmiýeti. Mehanikanyň önümçilik bilen baglanşygy we onuň halk hojalyk meselelerini çözmeklikde orny. Inžener hünärmenleri taýýarlamakda mehanikanyň ähmiýeti. Mehanikanyň ösüşinde esasy taryhy döwürler.

Statikanyň maksady. Statikanyň esasy düşünjeleri. Statikanyň aksiomalary. Baglanşyklar we olaryň reaksiýa güýçleri. Baglanyşyklaryň  görnüşleri we degişli reaksiýa güýçleri.  
1.2. Ýygnanýan güýçler sistemasy. Güýçleri goşmagyň geometriki we analitiki usullary. Ýygnanýan güýçleriň deňtäsiredijisi. Parallel däl üç güýjüň deňagramlaşmagy (üç güýç hakynda teorema).

1.3. Güýjüň merkeze (nokada) we oka görä momenti. Güýjüň nokada görä momentiniň algebraik bahasy. Güýjüň nokada görä momentiniň wektory. Güýçler sistemasynyň deňtäsiredijisiniň momenti barada teorema (Warinonyň teoremasy). Güýjüň oka görä momenti. Güýjüň koordinata oklaryna görä momentleriniň analitiki aňladylyşy.

1.4. Ugurdaş we dürli tarapa ugrukdyrylan iki parallel güýçleriň goşulyşy. Jübüt güýçler. Jübütiň momentiniň algebraik bahasy. Jübüt güýçleriň momentiniň wektory. Jübüt güýçleriň ekwiwalentliligi.  Jübüt güýçleriň goşulyşy. Jübüt güýçler sistemasynyň deňagramlaşmak şerti.
1.5. Erkin güýçler sistemasyny bir merkeze getirmek. Güýji parallel göçürmek barada Puansonyň lemmasy. Güýçler sistemasynyň baş momenti we baş wektory. Baş momentiň we baş wektoryň hasaplanylyşy. Güýçler sistemasyny bir merkeze getirmegiň hususy ýagdaýlary. Giňişlikdäki erkin güçler sistemasynyň deňagramlaşmak şerti. Tekizlikdäki erkin güçler sistemasynyň deňagramlaşmak şerti. Deňagramlaşmak şertiniň dürli görnüşleri. Parallel güýçler sistemasynyň deňagramlaşmak şerti. 
1.6. Dynçlykda we hereketde typma sürtülmesi. Kulonyň kanunlary.

 Sürtülme koeffisiýenti. Sürtülme burçy we konusy. Deňagaramlaşmak çägi. Tigirlenme sürtülmesi. Tigirlenme sürtülme koeffisiýenti.

1.7. Paýlanan güýçler. 
1.8. Parallel güýçler sistemasynyň merkeze getirilişi. Parallel güýçleriň merkezi, onuň radius wektory we koordinatalary. Gaty jisimiň agyrlyk merkezi. Egriniň, meýdanyň we göwrümiň agyrlyk merkezi. Jisimleriň agyrlyk merkezlerini tapmaklygyň usullary. Simmetrik formaly jisimiň agyrlyk merkezi.
2-nji bölüm. Kinematika.

2.1. Kinematika giriş. Klassyki mehanikada giňişlik we wagt. Mehaniki hereketiň  otnositelligi (göräligi). Hasaplanyş ulgamy. Kinematikanyň meseleleri. Nokadyň kinematikasy. Nokadyň hereketiniň deňlemesiniň berliş usullary (wektor, koordinata we tebigy usullary). Nokadyň traýektoriýasy. Nokadyň tizligi (wektor, koordinata we tebigy görnüşlerde). 
2.2. Nokadyň tizlenmesi. Nokadyň hereketi deňlemesi wektor, koordinata we tebigy usullarda berlende tizlenmäniň tapylyşy. Tizlenmäniň koordinata oklaryna we tebigy üçgranlygyň oklaryna proýeksiýalary. Nokadyň galtaşma we normal tizlenmeleri. Polýar koordinatalar. Nokadyň polýar koordinatalarda tizligi we tizlenmesi. Egriçyzykly koordinatalar. Lameniň koeffisientleri. Nokadyň egriçyzykly koordinatlarda tizligi we tizlenmesi. Nokadyň hereketi silindriki we sferiki koordinatlarda berlende tizligi we tizlenmesi.
2.3. Gaty jisimiň öňe bolan hereketi. Öňe bolan hereketde gaty jisimiň, nokatlarynyň tizlikleri we tizlenmeleri barada teorema. Gaty jisimiň gozganmaýan okuň daşyndan aýlanma hereketi. Hereketiň deňlemesi. Jisimiň burç tizligi we burç tizlenmesi. Gozganmaýan okuň daşyndan aýlanýan gaty jisimiň nokadynyň tizligi we tizlenmesi. Jisimiň burç tizliginiň we tizlenmesiniň wektorlary. Gozganmaýan okuň daşyndan aýlanýan jisimiň nokadynyň tizliginiň we tizlenmesiniň wektorlarlaýyn köpeltmek hasylynyň üsti bilen tapylyşy.
2.4. Gaty jisimiň tekiz-parallel (tekiz) hereketi. Tekiz figuranyň hereketi. Tekiz figuranyň hereketiniň deňlemesi. Tekiz figuranyň hereketini polýus bilen bilelikde öňe we polýusyň daşyndan aýlanma hereketlere dargadylyşy. Tekiz figuranyň burç tizliginiň we burç tizlenmesiniň polýusa bagly dälligi. Tekiz hereketde nokadyň tizligini kesgitlemek. Iki nokadyň tizliginiň proýeksiýalary barada teorema.

2.5. Tizlikleriň pursatdaky (mgnowen) merkezi (TPM). TPM-ni tapmagyň hususy ýagdaýlary. Tekiz figuranyň nokadynyň tizlenmesini kesgitlemek. Tizlenmeleriň pursatdaky (mgnowen) merkezi. Tizlenmeleriň pursatdaky merkezini tapmagyň hususy ýagdaýlary.
2.6. Nokadyň çylşyrymly hereketi. Nokadyň absolýut, görälik (otnositel) we göçürme hereketi. Tizlikleri goşmak barada teorema. Koriolisiň teoremasy. Göçürme hereketiň öňe bolan hereket ýagdaýy. 

2.7. Gaty jisimiň gozganmaýan  nokadyň daşynda aýlanma hereketi (Sferiki hereket). Eýleriň burçlary. Hereketiň deňlemeleri. Aýlanma pursat (mgnowen) oky. Jisimiň burç tizliginiň we burç tizlenmesiniň wektory. Gozganmaýan nokadyň daşyndan aýlanýan jisimiň nokatlarynyň tizligini we tizlenmesini kesgitlemek.

2.8. Gaty jisimiň erkin hereketiniň umumy ýagdaýy. Hereketiň deňlemeleri. Bu hereketiň polýus bilen bilelikde öňe we polýusdan geçýän okuň daşynda aýlanma herekete dargadylyşy. Jisimiň nokadynyň tizligini we tizlenmesini kesgitlemek.

Gaty jisimiň çylşyrymly hereketi. Öňe bolan hereketleriň goşulyşy. Öňe bolan we aýlanma hereketleriň goşulyşy. Kesişýän oklaryň daşyndan aýlanma hereketleriň goşulyşy. Parallel oklaryň daşyndan aýlanma hereketleriň goşulyşy. Aýlanmalar jübüti. Kinematiki hyr (wint). Pursatdaky (mgnowen) hyr (wint) oky.

3-nji bölüm. Dinamika.

3.1. Dinamika giriş. Dinamikanyň maksady. Esasy düşünjeler we kesgitlemeler: massa, material (maddy) nokat, güýç. Dekart we tebigy koordinatlarda erkin we erkin däl nokadyň hereketiniň differensial deňlemeleri.

3.2. Material (maddy) nokat üçin dinamikanyň esasy iki meselesi. Dinamikanyň birinji esasy meselesiniň çözülişi. Dinamikanyň ikinji esasy meselesiniň çözülişi. Integrirlemegiň erkin hemişelikleri we olaryň başlangyç şertlerden (Koşiniň şertleri) kesgitlenilişi. Nokadyň hereketiniň differensial deňlemesini integrirlemekde güýjüň wagta, nokadyň ornuna (koordinatasyna) we onuň tizligine bagly bolanda nokadyň hereket deňlemesini tapmak.

3.3. Nokadyň gönüçyzykly garmoniki yrgyldyly hereketi. Yrgyldylaryň amplitudasy, başlangyç fazasy, ýygylygy we periody. Togtaýan yrgyldylar. Dekrement.
3.4. Tizlige proporsional garşylyk güýji bolanda we garmoniki gozgaýjy güýjüň täsirinde material nokadyň mejbury yrgyldylary. Mejbury yrgyldylaryň amplitudasy. Rezonans hadysasy.

3.6. Material nokadyň görälik (otnositel) hereketi. Göçürme we Koriolis inersiýa güýçleri. Klassyki mehanikada görälik (otnositellik) prinsipi.

3.7.  Mehaniki sistemanyň dinamikasy. Mehaniki sistema täsir edýän güýçleriň klassifikasiýasy. Içki güýçleriň häsiýetleri. Massalar merkezi, massalar merkeziniň radius-wektory we koordinatalary. Jisimiň oka, nokada görä inersiýa momenti, inersiýa radiusy. Gýuýgensiň teoremasy. Islendik ugurly oka görä inersiýa momentini hasaplamak formulasy. Merkezden gaýdýan inersiýa momentler. Baş merkezi inersiýa oky. Inersiýa ellipsoidi.

3.8.  Dinamikanyň umumy teoremalary barada maglumat we mehaniki sistemanyň hereketini derňemekde olaryň ähmiýeti. Material (maddy) nokadyň we mehaniki sistemanyň hereket mukdary hakynda teorema. Mehaniki sistemanyň massalar merkeziniň hereketi hakyndaky teorema. Massalar merkeziniň hereketiniň saklanmak kanuny.

3.9. Material (maddy) nokadyň hereket mukdarynyň merkeze we oka görä momenti. Material (maddy) nokadyň hereket mukdarynyň momentiniň üýtgemegi hakynda teorema. Merkezi güýç. Merkezi güýjüň täsirinde hereket mukdarynyň momentiniň saklanmagy. Meýdanlar kanuny.
3.10. Mehaniki sistemanyň merkeze we aýlanma oka görä kinetik momenti. Mehaniki sistemanyň kinetik momentiniň üýtgemegi hakynda teorema.

3.11. Güýjüň elementar işi; elementar işiň analitik aňladylyşy. Kuwwat. Agyrlyk güýjüň, maýyşgaklyk güýjüň işi. Içki güýçleriň işleriniň jeminiň nola deňligi. Gozganmaýan okuň daşyndan aýlanýan gaty jisime täsir edýän güýjüň işi we kuwwaty.
3.12. Material (maddy) nokadyň we mehaniki sistemanyň kinetik energiýasy. Kýonigiň teoremasy. Öňe bolan we gozganmaýan okuň daşynda aýlanma hereketde gaty jisimiň kinetik energiýasyny hasaplamak üçin formulalar. Material (maddy) nokadyň we mehaniki sistemanyň kinetik energiýasynyň üýtgemegi hakynda teorema (Differensial we integrirlenen formsy).

3.13. Güýç meýdany barada düşünje. Potensial güýç meýdany we güýç funksiýasy. Güýjüň proeksiýalarynyň güýç funksiýasynyň üsti bilen aňladylyşy. Deň potensially üst. Potensial güýç meýdanynda we nokadyň çäkli orunüýtgetmesinde güýjüň işi. Potensial energiýa. Mehaniki energiýanyň saklanmak kanuny.

3.14. Gaty jisimiň öňe bolan hereketiniň differensial deňlemesi. Gaty jisimiň gozganmaýan okuň daşyndan aýlanma hereketiniň differensial deňlemesi. Fiziki maýatnik. Gaty jisimiň tekiz hereketiniň differensial deňlemeleri. 

3.15. Material (maddy) nokadyň inersiýa güýji. Material (maddy) nokat we mehaniki sistema üçin Dalamberiň prinsipi. Inersiýa güýçleriň baş wektory we baş momenti. Nokadyň dinamikasynyň meselelerini çözmekde kinetostatiki usuly. Dinamiki reaksiýa güýçlerini kesgitlemek.
3.16. Mehaniki sistema goýlan baglanyşyklar. Umumylaşdyrylan koordinatalar we mehaniki sistemanyň erkinlik derejesi.  Material (maddy) nokadyň we mehaniki sistemanyň mümkin bolan orunüýtgemesi. Mümkin bolan orunüýtgetmeler prinsipi.

3.17. Dinamikanyň umumy prinsipleri. Umumylaşdyrylan koordinatlarda sistemanyň deňagramlylyk deňlemesi. 

3.18. Eýleriň kinematiki we dinamiki deňlemeleri.

          3.19.   Giroskop.  Giroskopyň presessiýasy.Erkinlik derejesi ikä deň giroskop.  Giroskopiki effekt.

4-nji bölüm. Analitiki mehanikanyň esaslary.
4.1.Baglanyşyklar. Golonom, golonom däl, stasionar we stasionar däl baglanyşyklar. Umumylaşdyrylan koordinatalar. Material nokadyň mümkin bolan orunüýtgetmesi. Mehaniki sistemanyň mümkin bolan orunüýtgetmesi. Ideal baglanyşykly mehaniki sistemalar. Mümkin bolan orunüýtgetmeler prinsipi. Statikanyň umumy deňlemesi.
4.2. Umumylaşdyrylan güýçler.Umumylaşdyrylan koordinatalarda mehaniki sistemanyň deňagramlaşmak şerti. Dinamikanyň umumy deňlemesi.
4.3. Umumylaşdyrylan koordinatlarda hereketiň differensial deňlemesi ýa-da Lagranžyň ikinji görnüşli deňlemesi. Potensial meýdanda hereket edýän mehaniki sistema üçin Lagranžyň ikinji görnüşli deňlemesi. 

4.4. Gamilton-Ostogradskiniň prinsipi. Mopertýu-Lagranžyň prinsipi. Puassonyň prinsipi. Gersiň prinsipi. Dinamikanyň kanonik deňlemeleri. Kanonik özgertme.
4.5. Deňagramlylygyň durnuklylygy barada düşünje. Dirihle-Lagranžyň teoremasy. Erkinlik derejesi bire deň bolan mehaniki sistemanyň durnukly deňagramlylygynyň golaýyndaky kiçi yrgyldylar we olaryň häsiýetleri. Erkinlik derejesi ikä deň bolan mehaniki sistemanyň kiçi yrgyldylary.
4.6. Urgy hadysasy. Urgy nazarýetiniň umumy teoremalary. Dikeldiji koeffisiýent. Merkezi urgy. Karnonyň teoremasy.

Amaly sapaklar

Amaly sapaklarda talyplar meseleleri çözmegiň esasy usullaryny öwrenýärler hem-de dersiň nazaryýet düzgünlerini özleşdirýärler.

Amaly sapaklaryň mysaly temalary:

I bölüm. Statika.

1. Baglanyşyklar we olaryň reaksiýa güýçleriniň görkezilişi. Tekizlikdäki ýygnanýan güýçler sistemasynyň deňagramlaşmak şerti.

2. Baglanyşyklaryň reaksiýa güýçlerini hasaplamak. Giňişlikdäki ýygnaýan güýçler sistemasynyň deňagramlaşmak şerti.

3.Tekizlikdäki erkin güýçler sistemasynyň deňagramlaşmak şerti.

4. Sürtülme. Kulonyň kanunlary.
5. Giňişlikdäki erkin güýçler sistemasynyň deňagramlaşmak şerti.
II bölüm. Kinematika.

1. Nokadyň traýektoriýasy we hereketiniň deňlemesi.

2. Nokadyň tizligini we tizlenmesini kesgitlemek.

3. Gaty jisimiň gozganmaýan okuň daşyndan aýlanma hereketi.

4. Jisimiň ýönekeý hereketlerini özgertmek.

5. Gaty jisimiň tekiz hereketi. Tizligiň kesgitlenilişi.

6. Gaty jisimiň tekiz hereketi. Tizlenmäniň kesgitlenilişi.

7. Nokadyň çylşyrymly hereketi. Çylşyrymly hereket edýän nokadyň tizligi, tizlenmesi. Koriolisiň tizlenmesi.

III bölüm. Dinamika.
1. Hereket deňlemesi boýunça güýji kesgitlemek.

2. Hereketiň differensial deňlemesi

a) göniçyzykly hereket;
b) egriçyzykly hereket;
3. Yrgyldyly hereket. Erkin yrgyldylar.

4. Garşylyk bolanda togtaýan yrgyldylar

5. Mejbury yrgyldylar.

6. Görälik hereket.

7. Material nokadyň we mehaniki sistemanyň hereket mukdarynyň üýtgemegi hakynda teorema.

8. Mehaniki sistemanyň massalar merkeziniň hereketi barada teorema.
9. Material nokadyň we mehaniki sistemanyň hereket mukdarynyň momentiniň üýtgemegi hakynda teorema.

10.  Iş we kuwwat. Material nokadyň kinetik energiýasynyň üýtgemegi hakynda teorema.

11.  Mehaniki sistemanyň kinetik energiýasynyň üýtgemegi hakynda teorema.

12.  Mehaniki sistemanyň hereket mukdarynyň üýtgemegi hakynda teorema.

13.  Mümkin bolan orunüýtgetmeler prinsipi. Statikanyň umumy deňlemesi.

14.  Dalamber prinsipi. Dinamikanyň umumy deňlemesi.

15.  Lagranžyň ikinji görnüşli deňlemesi.

Hasap-grafiki işler


Nazary mehanikanyň tejribelikde ulanylyş usullary we inženeriň özbaşdak işlerinde gerek bolan endikleri kämilleşdirmek üçin dersiň okalýan döwründe talyplar bäş sany hasap-grafiki işlerini ýerine ýetirýärler: biri statikadan, biri kinematikadan, ikisi dinamikadan, biri analitiki mehanikadan. (Eger dersiň geçirilýän döwri gysga bolsa onda üç hasap-grafiki iş geçirilýär; statika, kinematika, dinamika). Her bölüme degişli 2-3 ýumuş berilýär. Gerek bolsa kafedranyň çözgüdi, okuw bölüminiň tassyklamagy esasynda işleriň sany aýratyn-da EHM-de ýerine ýetirilýän işleriň hasabyna, artdyrylyp bilner. Işler (21) boýunça ýa-da kafedranyň taýýarlan materiallary boýunça ýerine ýetirilýär. Şeýle-de, hünärleriň okuw meýilnamalarynda göz öňünde tutulan bolsa, “Erkinlik derejesi bir bolan mehaniki sistemanyň yrgyldyly hereketi” tema boýunça kurs işi ýerine ýetirilýär.  Işleriň takyk düzümi hünärlere baglylykda kafedra tarapyndan düzülýär. 
IV. Edebiýat

1. Türkmenistanyň Konstitusiýasy. Aşgabat, 2008.
2. Gurbanguly Berdimuhamedow. Ösüşi täze belentliklerine tarap. Saýlanan eserler. I tom. Aşgabat, 2008.

3. Gurbanguly Berdimuhamedow. Ösüşi täze belentliklerine tarap. Saýlanan eserler. II tom. Aşgabat, 2009.

4. Akmuhammedow A.A. Teoretiki mehanikanyň esasy soraglary (Statika).  Aşgabat, 1979.
5. Ataýew H. Teoretiki mehanikadan meseleler çözmek üçin metodiki gollanma. Aşgabat, 1991.
6. Gylyjow, A.A. Akmuhammedow, H. Ataýew. Nazary mehanka. Aşgabat, 2003.

7.  Gylyjow D. Teoretiki mehanika (Statika, kinematika). Aşgabat, 1972.

8.  Gylyjow D. Teoretiki mehanika (Dinamika). Aşgabat, 1978.
9. Bazarow A.D., Almazow M., Işangulyýew A. Nazary mehanika. Aşgabat, 2022.
10. Бать М.И., Джанелидзе Г.Ю., Келзон А.С. Теоретическая механика в примерах и задачах. Ч. 1-2.  М., Высшая школа, 1984. 
11.  Бутенин Н.В., Лунс Й.Л., Меркин Д.Р. Курс теоретической механики. Т. 1-2  М., Высшая школа, 1985.
12. Добронравов В.В., Никитин Н.Н. Курс теоретической механики.  M., Высшая школа, 1986. 

13.  Лойцянский Л.Г., Лурье А.И. Курс теоретической механики. Учебное пособие. Т. 1-2. М., Высшая школа, 1971.
14. Яблонский А.А Курс теоретической механики. М., Высшая школа, 1984. 

15.  Новожилов Л.В., Зацепин Н.Ф. Типовые расчеты по теоретической механике. M., Высшая школа, 1986.
16. Яблонский А.А. Сборник типовых и курсовых заданий по теоретической механике. М.,2008
17. Мещерский И.В. Сборник задач по теоретической механике. М., Высшая школа, 2006.

18. Тарг С.М. Краткий курс теоретической механики. М., Высшая школа, 2008.

10

